
2014 вося косму тӧлысь 24 лунӧ
1 статья. Пыртны «Коми Республикаса канму кып йылысь»                                              Коми Республикаса Оланпасö (Коми Республикаса Медвылыс Сöветлöн индöд-тшöктöмъяс, 1994, 6 №, 61 ст.; Коми Республикаса канму власьт органъяслöн индöд-тшöктöмъяс, 2001, 1 №, 1498 ст.; № 9, 1716 ст.; 2006,  12 №, 4635 ст.) татшӧм вежсьӧмъяс:
1. 2 статьяын:

1) медводдза статьяын:

а) 4 пункт гижны тадзи:

«4) Коми Республикаын меставывса асвеськӧдлан органъясса (водзӧ — меставывса асвеськӧдлан органъяс) юрнуӧдысьяс чинӧ пыригӧн Россия Федерацияса канму кып ворсӧм бӧрын, чинӧ пыран татшӧм пӧрадокыс кӧ пасйӧма федеральнӧй оланпастэчасӧн да (либӧ) Коми Республикаса оланпастэчасӧн;»;

б) 7 пунктын «оланпастэчас серти.» кывъяс вежны «оланпастэчас серти;» кывъясӧн;

в) содтыны татшӧм сюрӧса 8-10 пунктувъяс:

«8) канму органъяслӧн да меставывса асвеськӧдлан органъяслӧн помшуӧм серти сувтӧдӧм памятникъяс да казьтылан пасъяс восьтігӧн, Россия Федерацияса канму кып ворсӧм бӧрын; 

9) Россия Федерацияса канму гажъяслы, Коми Республикаса канму гажъяслы да муниципальнӧй гажъяслы сиӧм кыпыд собраниеяс  восьтігӧн да тупкигӧн Россия Федерацияса канму кып бӧрын;

10) эмбур сикасъяс вылӧ видзӧдтӧг общеобразовательнӧй организацияясын да уджсикасӧ велӧдан организацияясын — выль велӧдчан во заводитчан лунӧ медводдза урок (занятие) водзын, а сідзжӧ индӧм велӧдан организацияясӧн нуӧдан Россия Федерацияса канму гажъяслы, Коми Республикаса канму гажъяслы да муниципальнӧй гажъяслы сиӧм кыпыд мероприятиеяс дырйи, Россия Федерацияса канму кып ворсӧм бӧрын.»;

2) мӧд юкӧнса 1, 3 да 4 пунктъяс киритны. 

2. 3 статьяса медводдза абзацын «юӧртсьӧ Коми Республикаса канму телерадиокомпанияӧн» кывъяс вежны «вермӧ юӧртсьыны теле- да (либӧ) радиовещание збыльмӧдысь дінмуса (Коми Республикаса) канму организацияясӧн» кывъясӧн. 

3. 7 статьяын:

1) медводдза сёрникузяын «сьылӧмӧн да инструментальнӧя ворсӧмӧн» кывъяс вежны «сьылӧмӧн, инструментальнӧя ворсӧмӧн» кывъясӧн; 

2) мӧд сёрникузяын «та дырйи» кывъяс вежны «Коми Республикаса канму кып ворсігӧн» кывъясӧн. 

4. 9 статьяын:

1) медводдза юкӧнын:

а) «шылад да коми да роч кывъяс вылын гижӧд серти» кывъяс вежны «шылад, коми да роч кывъяс вылын гижӧд серти» кывъясӧн;

б) содтыны «, тайӧ Оланпаслӧн 7 статьяӧн урчитӧм положениеяс тӧд вылын кутӧмӧн» кывъяс; 

2) содтыны татшӧм сюрӧса мӧд да коймӧд юкӧнъяс:

«Оз позь вежны Коми Республикаса канму кыплысь шыладсӧ, гижӧдсӧ, мый вайӧдӧма тайӧ Оланпас дорӧ 1 да 2 содтӧдъясын».   

Коми Республикаса канму кыплысь юкӧнсӧ позьӧ ворсны оркестрӧн либӧ ворсны мӧд ногӧн инструментальнӧя» (куплетыс ворссьӧ ӧтпыр).».   

5. 10 статья гижны тадзи: 
«10 статья. Коми Республикаса канму кып тайӧ Оланпас торкӧмӧн ворсӧмыс да сыӧн вӧдитчӧмыс,  Коми Республикаса канму кып ворсігӧн тайӧ Оланпасӧн урчитӧм корӧмъясӧ кутчысьтӧмыс кыскӧны ас бӧрас «Коми Республикаын административнӧй кывкутӧм йылысь» Коми Республикаса Оланпас серти  кывкутӧм.». 
2 статья. Тайӧ Оланпас вынсялӧ сійӧс официальнӧя йӧзӧдан лунсянь,  положениеяс кындзи, кутшӧмъяс серти индӧма вынсялан мукӧд кадколаст. 

Тайӧ Оланпаслӧн 1 статьяын 1 пунктса 1 пунктувлӧн «б» да «в» пунктувъясса да 2 пунктувса положениеяс вынсялӧны 2014 вося кӧч тӧлысь 1 лунсянь. 

